
«Հայաստանի Հանրապետության պաշտպանության նախարարության համակարգի` առաջին կամ երկրորդ խմբի հաշմանդամության զինվորական կենսաթոշակի իրավունք ունեցող նախկին զինծառայողների և զոհված (մահացած) զինծառայողների ընտանիքների բնակարանային ապահովության կարգը և չափերը սահմանելու մասին» Կառավարության որոշման նախագծի առնչությամբ շահագրգիռ պետական մարմինների ներկայացրած առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	1. Նախագիծ ամբողջ տեքստում «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի» բառերն անհրաժեշտ է փոխարինել «Անշարժ գույքի կադաստրի կոմիտեի» բառերով՝ «Պետական կառավարման համակարգի մարմինների մասին» օրենքի 9-րդ հոդվածի 3-րդ մասի 5-րդ կետի դրույթների համաձայն:

2. Հաշվի առնելով Նախագծի հրատապությունը՝ առաջարկում ենք Նախագծի 4-րդ կետում նախատեսել ուժի մեջ մտնելու առավել սեղմ ժամկետ՝ համաձայն «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթների:
	Ընդունվել է:

Ընդունվել է:

	2.
	ՀՀ ֆինանսների նախարարություն
	1. Հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 1-ին մասը, համաձայն որի՝ նույն մարմնի ընդունած նույն տեսակի նորմատիվ իրավական ակտերում չպետք է անհիմն կրկնվեն գործող նորմատիվ իրավական ակտերով սահմանված նորմերը, հայտնում ենք, որ Նախագծով կարգավորվող հարաբերությունները կարգավոր​ված են Հայաստանի Հանրապետության կառավարության 2016 թվականի օգոստոսի 10-ի N 1016-Ն որոշմամբ, ուստի առաջարկում ենք Նախագծով կարգավորվող հարաբերու​թյունները կարգավորել նշված որոշման մեջ ըստ անհրաժեշտության փոփոխություններ և լրացումներ կատարելու միջոցով:
2. Նախագծի 22-րդ կետի 3-րդ ենթակետի համաձայն ՀՀ գյուղական վայրերում անհատույց պետական ֆինանսական աջակցության չափը հաշ​վարկվում է՝ ելնելով աջակցություն տրամադրելու եզրակացության կայացման օրվան նախորդող եռամսյակի դրությամբ համապատասխան մարզի քաղաքների (բացառությամբ ՀՀ Կոտայքի մարզի Ծաղկաձորի քաղաքային համայնքի, ինչպես նաեւ Լոռու մարզի Ախթալայի, Թումանյանի, Շամլուխի, Տավուշի մարզի Այրումի և Սյունիքի մարզի Դաստակերտի քաղաքային համայնքների` որպես 2000-ից պակաս մշտական բնակչություն ունեցող) բազմաբնակարան բնակելի շենքերի բնակարանների շուկայական միջին գների թվաբանական միջինի 90 տոկոսի չափով: Մինչդեռ ՀՀ կառավարության 10.08.2017թ-ի N 1016-Ն որոշման 21-րդ կետի 3-րդ ենթակետով վերը նշված աջակցության չափի հաշվարկում կիրառվում է նույն թվաբանական միջինի 70 տոկոսը: Ուստի առաջարկում ենք կիրառել ներկայիս գործող մոտեցումները:
	Կառավարության 10.08.2016թ. N 1016-Ն որոշման մեջ փոփոխություններ կատարել հնարավոր չէ, քանի որ այդ որոշման ընդունման համար հիմք հանդիսացած «Զինծառայողների և նրանց ընտանիքների անդամների սոցիալական ապահովության մասին» օրենքն ուժը կորցրած է ճանաչվել 16.12.2017թ-ին:
Գործընթացի իրականացումը 2017 թվականին ցույց տվեց, որ նախատեսված 70 տոկոսը հնարավորություն չի տալիս գյուղական վայրերում բավարարել անհրաժեշտ բնակարանային պայմանները, ինչը հանգեցնում է համապա-տասխան շահառուների լուրջ դժգոհությանը: 

	3.
	Տարածքային կառավարման և զարգացման նախարարություն
	1. Նախագծի առաջին էջի վերևի աջ անկյունում «Նախագիծ» բառը գրել մեծատառերով հիմք ընդունելով «Նորմատիվ իրավական ակտերի մասին» ՀՀ օրենքի 21-րդ հոդվածի 7-րդ մասը:

2. Նախագծի նախաբանում, որոշման 3-րդ կետի 1-ին ենթակետի ամբողջ տեքստում «Հայաստանի Հանրապետության» բառերը հանել՝ համաձայն «Նորմատիվ իրավական ակտերի մասին» օրենքի 18-րդ հոդվածի 3-րդ կետի՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը. 

3. Նախագծի վերնագրում, 1-ին կետում «երկրորդ» բառից հետո ավելացնել «կամ երրորդ» բառերը, 3-րդ կետի 1-ին ենթախմբում ավելացնել ա, բ, գ պարբերությունը և հերթականոււթյամբ լրացնել 1-ին, 2-րդ և 3-րդ հաշմանդամության զինվորական կենսաթոշակի իրավունք ունեցող այն նախկին զինծառա​յողների վրա….և այլն:
4. Հավելվածի ամբողջ տեքստում տարբեր հոլովաձևերով ավելացնել «կամ երրորդ խմբի հաշմանդամության ….» բառերը, քանի որ 3-րդ կարգի հաշմանդամությունը շատ քիչ է տարբերվում 2-րդ կարգից:
	Ընդունվել է:
Ընդունվել է:

Չի ընդունվել, քանի որ «Զինվորական ծառայության և զինծառայողի կարգավիճակի մասին» օրենքով հաշվառման ենթակա են միայն 1-ին կամ 2-րդ խմբերի հաշմանդամության զինվորական կենսաթոշակի իրավունք ունեցող նախկին զինծառա​յողները:

Չի ընդունվել, տես՝ վերը նշված դիրքորոշումը:



	4. 
	ՀՀ աշխատանքի և սոցիալական հարցերի նախարարություն
	1. Կարգի 4-րդ կետի 2-րդ ենթակետը «18 տարին լրանալը» բառերից հետո լրացնել «կամ 18 տարին լրանալուց հետո ճանաչվել են 1-ին կամ 2-րդ խմբի հաշմանդամություն ունեցող անձ» բառերը:

2. Կարգի 6-րդ կետում հստակեցնել նաև նախագծի 3-րդ կետի 2-րդ ենթակետում նշված 2-րդ կամ 3-րդ խմբի հաշմանդամության զինվորական կենսաթոշակի իրավունք ունեցող նախկին զինծառա​յողների բնակարանային ապահովման առաջնահերթությունը:
	Չի ընդունվել, քանի որ «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 4-րդ մասը հստակ սահմանում է ընտանիքի կազմը:

Ընդունվել է, 6-րդ կետում կատարվել են անհրաժեշտ լրացումներ:

	5.
	Անշարժ գույքի կադաստրի կոմիտե
	1. Նախագծի 11-րդ կետի 4-րդ ենթակետում նշված տեղեկատվության տրամադրումը տվյալ պահին իրականացնել՝ հնարավոր չէ: Տեղեկատվության տրամադրումը ապահովելու համար անհրաժեշտ է իրականացնել ծրագրային փոփոխություններ կոմիտեում ներդրված Հայաստանի անշարժ գույքի տեղեկատվական համակարգում  (ARPIS), ինչը ծախսատար է և ժամանակատար: Ներկայումս պահանջվող տեղեկատվությունը կտրամադրվի կոմիտեին հարցում կատարելու դեպքում:
2. Նախագծի 2-րդ կետում «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին» բառակապակցությունը պետք է փոխարինել «Հայաստանի Հանրապետության անշարժ գույքի կադաստրի կոմիտեի ղեկավարին» բառակապակցությունով, ինչպես նաև հավելվածի 7-րդ կետի 4-րդ ենթակետում և 11-րդ կետի 4-րդ ենթակետում «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի» բառակապակցությունը փոխարինել «Հայաստանի Հանրապետության անշարժ գույքի կադաստրի կոմիտեի» բառակապակցությունով և «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի տեղեկատվական կենտրոն» բառակապակցությունը փոխարինել «Հայաստանի Հանրապետության անշարժ գույքի կադաստրի կոմիտե» բառակապակցությունով:
	Ընդունվել է ի գիտություն:
Ընդունվել է:

	6. 
	Վարչապետի աշխատակազմի սոցիալական վարչություն
	1. Կարգի 10-րդ կետի կիրառման դեպքում հաշմանդամություն ձեռք բերելուց կամ զոհվելուց առաջ վերջին 5 (իսկ Երևանի դեպքում՝ 10) տարվա ընթացքում համապատասխան բնակավայրում հաշվառված չլինելու դեպքում պոտենցիալ շահառուն այլևս զրկված է լինելու բնակարանային ապահովության իրավունքից: Կետն անհրաժեշտ է խմբագրել:
2. Կարգի 19-րդ կետում անհասկանալի է, թե շահառու ընտանիքն ինչ է անելու 5-րդ ենթակետում նշված 2 բնակարանների հետ: 

3. Նախագծում անհրաժեշտ է սահմանել այն դեպքերը, թե երբ է շահառուին տրամադրվում բնակարան, իսկ երբ՝ վկայագիր:
4. Կարգում սահմանվում է տրամադրվող բնակարանների առավելագույն մակերեսը, ինչը հնարավորություն է ստեղծում այդ առավելագույն մակերեսի շրջանակներում տրամադրել ավելի փոքր մակերեսով բնակարաններ: 
	Պրակտիկայում նման խնդիր երբևէ չի ծագել (2005 թվականից), նման դեպքերում հաշվառումն իրականացվել է նախատեսված հաշվառման անհրաժեշտ ժամկետը լրանալուց հետո: Այնուամենայ-նիվ 10-րդ կետը լրացվել է նոր նախադասությամբ:
Ընդունվել է մասամբ, նախատեսվել է շահառուի ընտրությամբ՝ նաև 5-սենյականոց բնակարանի տրամադրում:

Ընդունվել է, 5-րդ կետը լրացվել է նոր նախադասությամբ:

Նման խնդիր գոյություն չունի, սենյակների առավելագույն չափերը նախատեսվել են գործող քաղաքաշինական նորմերին համապատասխան: 


